
GOUVÈNÈ CUOMO SIYEN " LWA AMANDA LYNN" 

 

Gouvènè Andrew M. Cuomo jodia te siyen "Lwa Amanda Lynn," ki ranfòse penalite kont 

sila yo kap chèche pou ilegalman kache oswa jete kò yon moun.   

 

Aksyon sa pote non Amanda Lynn Wienckowski, yon fi nan Lwès New York ki te mouri 

nan sikonstans ki gen dout nan  2009. Byenke otorite yo pat kapab pwouve sikonstans 

egzat lanmò l, yo te etabli ke gen moun ki te kache kò li yon fason aparan pou evite yo 

dekouvri l.  Aksyon sa te pini sèlman pa yon ofans. 

 

“Avèk lwa sa a, move zak malonèt sa yo ap trete daprè lalawa avèk gravite yo merite a," 

Gouvènè Cuomo te deklare. “Chagren ak ensètitid ke fanmi Amanda Lynn te soufri pa 
akseptab e mwen remèsye pwomotè pwojè lwa sa a paske yo te travay pou ede asire 

ke sitiyasyon terib sa pa repete ankò."  

 

Lwa aktyèl la sèlman règlemante fason kote direktè ponp finèb, simityè, ak pwofesyonèl 

medikal yo ka jete rès yon moun epi neglije pou adrese sitiyasyon kote yo te kache 

volontèman, modifye, oswa detwi pou anpeche yo jwenn moun nan. 

 

Pwojè lwa sa a (S.2957-A /A.4085-A) fè li vini yon ofans ak yon krim E ki pini pa lalwa 

jiska katran nan prizon ak jiska $5,000 nan penalite.  

 

Senatè Robert Ortt te deklare: “Lwa sa a vini plizyè ane apre anpil negosyasyon, e 
plizyè ane apre trajedi Amanda Lynn Wienckowski, kidonk mwen aplodi Gouvènè 

Cuomo paske li te adopte pwojè lwa sa a an lwa.   Jodia se yon ti viktwa pou fanmi 

Wienckowski, ki tap lite anpil pou lwa Amanda Lynn chak jou, e mwen espere ke yo ka 

respire finalman tou piti konnen ke krim lan kounye gen pinisyon.” 

Manm asanble Robin Schimminger te deklare: "Nouvo lwa sa ap bay pwokirè yo ak 
lapolis yon lòt zouti pou yo itilize kont kriminèl yo ki deplase oswa kache yon kò pou 

kouvri yon zak kriminèl.  Jiska kounye a, deplase oswa kache yon kò te konsidere 

tankou yon deli. Lè nou fè li vini yon krim, nap voye yon mesaj sevè bay sila yo ki 

angaje nan kalite aktivite kriminèl sa yo ke yo pral koupab de yon krim grav." 

